
ৰঙা পতাকা




 মাওবাদীসকলে প্ৰচাৰৰ কৌশলটো ভালদৰেই আয়ত্ত কৰিব পাৰিছিল। জনযুদ্ধৰ
আৰম্ভণিৰ পৰাই তেওঁলোকে নিজৰ বিপ্লৱ সন্দৰ্ভত কিছুমান অতিৰঞ্জিত প্ৰচাৰ চলাই
জনমানসত নিজৰ স্থিতি সম্পৰ্কে এটা ধাৰণাৰ জন্ম দিবলৈ সক্ষম হৈছিল। সংগঠনটোৰ
বিভিন্ন অভিযান সন্দৰ্ভত প্ৰচণ্ডই একোটাকৈ নতুন নাম গ্ৰহণ কৰাৰ পোষকতা কৰিছিল
আৰু বিভিন্ন ঠাইত সংগঠনটোৰ অভিযান আৰম্ভ কৰাৰ আগতেই প্ৰচাৰ মাধ্যমৰ
জৰিয়তে বিশেষ প্ৰচাৰেৰে জনগণৰ দৃষ্টি আকৰ্ষণ কৰাৰ চেষ্টা কৰিছিল।

 ২০০০ বৰ্ষৰ মধ্যভাগত মাও বিদ্ৰোহীসকলে এটা নতুন অভিযান ‘স্পেচিয়েল শ্বক’
আৰম্ভ কৰি চৰকাৰক আতংকিত কৰিবলৈ চেষ্টা কৰিছিল। জাজাৰ্কট জিলাৰ পাঞ্চকাট
পুলিচ চকীত সফলতাৰে আক্ৰমণ চলোৱাৰ পাছত চৰকাৰৰ বিৰুদ্ধে তেনেধৰণৰ
অভিযানবোৰ হাতত লৈ আতংকিত কৰিবলৈ প্ৰচণ্ডক অধিক উৎসাহী কৰিলে। প্ৰচণ্ডই
অতি সন্তৰ্পণে নেপালী চৰকাৰৰ ৰাজনৈতিক কাম-কাজ প্ৰত্যক্ষ কৰি আছিল আৰু
আক্ৰমণৰ সময়ছোৱাত কিদৰে পৰিস্থিতিৰ সৈতে যুঁজ দিব লাগে তাৰ কৌশল তেওঁ
ভালদৰে আয়ত্ত কৰিব পাৰিছিল।


 ২০০০ চনৰ আগষ্ট মাহৰ প্ৰথম সপ্তাহত গিৰিজাপ্ৰসাদ কৈৰালাই এসপ্তাহজোৰা

				 এই পৃষ্ঠাটো শেষবাৰৰ কাৰণে ২৮ নৱেম্বৰ ২০২২ তাৰিখে ১১:২২ বজাত সলনি কৰা হৈছিল।

